Коми Республикаса Юралысь Вячеслав Гайзер бӧрйис «Россия-10» конкурсын Маньпупунёр паськыдінын из бӧлбанъясӧс

«Став страна пасьтала мунӧ «Россия-10» национальнӧй конкурс, страна индӧ ассьыс медшӧр нималанторъяссӧ. Миян эм зэв бур позянлун петкӧдлыны миянлысь республиканымӧс общенациональнӧй проектын. Ме тӧда, мый Маньпупунёрлӧн эм став позянлуныс вермыны и выль конкурсын. Тайӧ абу сӧмын Коми Республикалӧн визитнӧй карточка, тайӧ символ, мый паськыда нималӧма Россия сайын. Ме бӧрйи из бӧлбанъясӧс да кора ставнытӧ — вайӧ ӧтлаын доръям республиканымӧс, миянлысь Чуймӧданатор!», - шыӧдчис Коми Республикаса олысьяс дорӧ Вячеслав Гайзер.
«Пыдди пуктана Коми Республикаса олысьяс, дона землякъяс!

«Став страна пасьтала мунӧ «Россия-10» национальнӧй конкурс, страна индӧ ассьыс медшӧр нималанторъяссӧ. Миян эм зэв бур позянлун петкӧдлыны миянлысь республиканымӧс общенациональнӧй проектын. 

Коми Республикасянь сэні участвуйтӧны медся мича вӧр-ва да архитектурнӧй памятникъяс, унаӧс на пиысь ӧні нин лыддьӧны став Россияса озырлунӧн. Войкытш Ураллӧн пельӧсъяс, «Югыд ва» национальнӧй парк, Печоро-Илычскӧй заповедник, Ыб сикт да миян медтӧдчана Чуймӧданатор - Маньпупунёр паськыдінын из бӧлбанъяс. Найӧс коркӧ нин вӧлі индӧмаӧсь кыдзи Россияса Сизим Чуймӧданаторъяс пиысь ӧтиӧс. Ме тӧда, мый Маньпупунёрлӧн эм став позянлуныс вермыны и выль конкурсын. Тайӧ абу сӧмын Коми Республикалӧн визитнӧй карточка, тайӧ символ, мый паськыда нималӧма Россия сайын. 

Ме бӧрйи из бӧлбанъясӧс да кора ставнытӧ — вайӧ ӧтлаын доръям миян республиканымӧс, миянлысь Чуймӧданатор!», - шыӧдчис Коми Республикаса олысьяс дорӧ Вячеслав Гайзер.
Гӧлӧсуйтны из бӧлбанъяс вӧсна позьӧ тані (http://10russia.ru/sights/3/442)

Коми Республикаса Юралысьлӧн видео пыр шыӧдчӧм позьӧ видзӧдны пресс-службалӧн канал вылын www.youtube.com/glavarkomi
***2013 вося рака тӧлысь 25 лунсянь кӧч тӧлысь 29 лунӧдз «Россия 1» телеканал да Роч географическӧй котыр «Россия 2», «Россия 24», «Москва 24 », «Моя Планета», «Страна», дінмуса ГТРК, «Вести FM» радио, «Маяк», «Радио России», «Вести.Ru» и «Страна.Ru» интернет-порталъяс отсӧгӧн да «Комсомольская правда» газетса юӧр отсӧгӧн нуӧдӧны «Россия-10» мультимедийнӧй проект-конкурс.

Проектлӧн медшӧр мог — зумыдмӧдны интерессӧ миян страна дорӧ кыдзи пытшкӧсса да войтыркостса туризм объект дорӧ, висьтавны Россиялысь некӧн аддзывлытӧм географическӧй, архитектурнӧй да историческӧй объектъяс йылысь, чужтыны дінмуясын выль видзӧдласа «геопатриотизм». Проектлӧн мог — став йӧзӧн гӧлӧсуйтӧмӧн бӧрйыны Россиялысь дас выль визуальнӧй символ. Ыджыд тӧдчанлуна архитектура да вӧр-ва памятникъясӧн паськыда тӧдмӧдӧмыс отсалас петкӧдлыны Россиялысь озырлунсӧ да аслыспӧлӧслунсӧ. 
